
 

 

ᑐᕌᖅᑐᖅ:  ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᓕᒫᓄᑦ ᕼᐊᒻᒪᓚᖓᑦ ᑕᓗᕐᔪᐊᖅ 

ᐋᔩᖃᑎᒌᓐᓂᕐᒧᑦ ᑐᓴᕋᔅᓴᖅ #2 

 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᕼᐊᒻᒪᓚᒃᑯᓐᓄᑦ: ᓄᖅᑲᖅᑎᑕᐅᓕ ᐋᔩᖃᑎᒌᓐᓂᖅ ᓈᒻᒪᖏᓐᓂᖃᖅᑐᓂᑦ! 

 

ᑐᕌᖅᑐᖅ ᐃᓚᒋᔭᐅᔪᓄᑦ: 

ᐱᔾᔪᑎᓪᓗᐊᑕᕆᔭᖓ ᐊᖏᖃᑎᒌᓐᓂᕐᒧᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎᒥᑦ 

ᑎᑭᑕᐅᓯᒪᖏᑦᑐᖅ 18 ᑕᖅᑮᑦ ᖄᖏᖅᓯᒪᓕᕋᓗᐊᖅᑎᓪᓗᒋᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑦᑎᒋᔭᐃᑦ 

ᐃᓚᒋᔭᐅᑎᑦᑎᔪᑦ ᖃᐅᔨᒪᔭᐅᔪᒥᑦ ᒪᓕᒐᖅᑎᒍᑦ ᐱᐅᖏᑦᑐᒥᑦ ᐋᔩᖃᑎᒌᓐᓂᖅ.  

ᕕᕝᕗᐊᕆᒥ 27 ᑕᒪᑕᒪᓂ ᐊᕐᕌᒍᒥ, ᐋᔩᖃᑎᒌᑦᑎᓯ ᓵᓘᓚᐅᖅᑐᑦ ᖃᕋᓴᐅᔭᒃᑯᑦ ᑲᑎᒪᓪᓗᑎ ᐊᒻᒪ 

ᐱᔪᒪᓂᖃᓚᐅᖅᑐᑦ ᓴᖅᑭᑎᑦᑎᓗᑎ ᐊᖏᖅᑕᐅᓂᖓᓄᑦ. ᑖᓐᓇ ᑲᑎᒪᓂᐅᔪᖅ ᑭᖑᓂᐊᒎᓚᐅᖅᑐᖅ 

ᑭᖑᕙᖅᑎᑕᐅᓪᓗᓂ ᐊᒥᓱᒐᓚᓐᓂᑦ ᑕᖅᑭᓂᑦ ᑕᒪᑐᒪᓂᐅᑎᓪᓗᒍ ᕼᐊᒻᒪᓚᒃᑯᑦ ᐊᖏᓚᐅᖏᑦᑐᑦ 

ᐋᔩᖃᑎᒌᓐᓂᕐᒥᑦ ᐱᔾᔪᑎᒋᓪᓗᒍ ᐊᓪᓚᑦᑎᖃᓚᐅᖏᒻᒪᑕ.  

ᑕᕝᕙᓂ ᑲᑎᒪᓂᐅᔪᒥᑦ, ᑎᒥᐅᔪᑦ ᐊᖏᖃᑎᒌᓐᓂᐊᓕᖅᑎᓪᓗᒋᑦ, ᕼᐊᒻᒪᓚᒃᑯᑦ ᓴᖅᑭᑎᑦᑎᓚᐅᖅᑐᑦ ᒪᕐᕉᓐᓂ 

ᓄᑖᓐᓂ ᑐᔅᓯᕋᐅᑏᓐᓂ ᓵᒧᑦ. ᐅᓇᐅᒐᓗᐊᖅᑎᓪᓗᒍ ᐃᓚᖓ14 − ᐃᑲᕐᕋᐃᑦ ᐃᖅᑲᓇᐃᔭᕐᕕᐅᔪᑦ 

ᐅᖃᐅᓯᐅᓯᒪᓕᖅᑎᓪᓗᒍ ᐊᒻᒪ ᐊᖏᕈᑕᐅᓯᒪᓪᓗᓂ ᑕᖅᑭᒐᓚᓐᓂᑦ ᓯᕗᓂᐊᒍᑦ, ᕼᐊᒻᒪᓚᒃᑯᑦ ᓴᖅᑭᑎᑦᑎᓚᐅᖅᑐᑦ 

ᓄᑖᒥᑦ ᑐᔅᓯᖃᐅᑎᒥᑦ ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᓄᓇᓯᐅᑎᓄᑦ ᐊᖁᑎᓄᑦ ᐊᒻᒪ ᐃᖅᑲᓇᐃᔭᖅᑎᑐᐃᓐᓇᕐᓄᑦ, ᐊᒻᒪ 

ᓄᑖᒧᑦ ᐃᖅᑲᓇᐃᔮᒧᑦ ᒪᓕᒐᕋᓛᓕᕆᔨ.   

ᑕᒪᒃᑭᒃ ᑐᔅᓯᕋᐅᑎᑦ ᑐᓂᓯᒐᔭᓚᐅᖅᑐᑦ ᕼᐊᒻᒪᓚᒃᑯᓐᓂᑦ ᐊᑕᖏᐸᓗᑦᑐᒋ ᐃᓱᒪᖅᓱᓂᕐᒥᑦ ᐃᑲᕋᖏᓐᓂ ᐃᒥᕐᒧᑦ 

ᐊᒻᒪ ᑭᓈᓗᓐᓄᑦ ᐊᖁᑎᓂᑦ ᐊᒻᒪ ᐃᖅᑲᓇᐃᔭᖅᑎᑐᐃᓐᓇᕐᓂᑦ ᐃᖅᑲᓇᐃᔭᕐᓗᑎ, ᐊᒻᒪᓗᑦᑕᐅᖅ ᒪᓕᒐᕋᓛᓕᕆᔨ 

ᐃᖅᑲᓇᐃᔭᖅᑎᑖᕆᔪᒪᔭᖓ. ᐅᖃᐅᓰᑦ ᑐᔅᓯᕌᖑᔪᑦ ᐃᖅᑲᓇᐃᔭᖅᑎᑦᑎᔪᒧᑦ ᐅᖃᖅᓯᒪᑦᑎᐊᖅᑐᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᓂᐊᖅᑐᑎ “ᑐᓐᖓᓂᖃᖅᑐᑦ ᐊᑐᖅᑕᐅᓂᐊᖅᑐᓂᑦ ᐃᖅᑲᓇᐃᔭᖅᑎᑦᑎᔪᖅ 

ᓂᕈᐊᖅᑕᖏᓐᓂ.”  



ᑕᒪᓐᓇ ᑕᐃᒪᐃᓕᖓᖏᑦᑐᖅ.  

ᐃᓚᖓ 14 ᓇᓗᓇᐃᖅᓯᒪᔪᒥᑦ ᐃᑲᕋᒋᒐᒧᖃᑦᑕᓂᐊᖅᑕᖏᑦ ᐃᖅᑲᓇᐃᔭᕐᓗᑦ ᐊᑯᓐᓂᖏᓐᓂ 9 ᐅᓪᓛᑯᑦ ᐊᒻᒪ 5 

ᐅᓐᓄᒃᑯᑦ ᓇᒡᒐᔾᔭᐅᒥᑦ ᑕᓪᓕᒥᕐᒧᑦ ᐊᑕᐅᓯᕐᒥ ᓄᖅᑲᐃᓐᓇᕐᓗᑎ ᐊᑭᓕᖅᓱᑕᐅᖏᓪᓗᑎ ᓂᕆᒋᐊᖃᓂᕐᒧᑦ 

ᓄᖅᑲᖓᑲᐃᓐᓇᕐᓗᑎ, ᐊᑕᐅᓯᕐᒥᑦ ᐱᔪᓐᓇᖅᑎᑕᐅᓂᖃᖅᑐᓂ ᐃᑲᕋᕆᔭᖏᑦ ᐃᖅᑲᓇᐃᔭᓂᕐᒧᑦ ᐊᕐᕌᒍ ᐃᓗᐊᓂ 

ᐱᓐᖑᐊᓂᐃᕐᒧᑦ ᐃᖅᑲᓇᐃᔭᖅᑎᓄᑦ. ᐃᓛᒃᑰᑕᕐᓂᖃᖏᑦᑐᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ ᐊᖏᕈᑎᒥᑦ 

ᐊᒻᒪ ᐃᖅᑲᓇᐃᔭᕐᓗᑎ ᓯᓚᑖᓂ ᐃᑲᕐᕋᓪᓗᐊᑕᕆᔭᖏᓐᓂ ᐊᑭᓕᖅᑕᐅᔪᓂᑦ ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ 

ᐃᖅᑲᓇᐃᔭᕐᓂᖏᓐᓄᑦ ᐊᑭᖏᓐᓄᑦ.  

ᑭᓯᐊᓂᓕ, ᐃᖅᑲᓇᐃᐃᔭᖅᑎᑦᑎᔪᖅ ᐱᔪᒪᔭᖓᓂ ᐱᒍᓂ, ᐃᒥᕐᒧᑦ ᐊᒻᒪ ᑭᓈᓗᓐᓄᑦ ᐊᖁᑏᑦ ᐊᒻᒪ 

ᐃᖅᑲᓇᐃᔭᖅᑎᑐᐃᓐᓇᐃᑦ  ᐃᖅᑲᓇᐃᔭᖃᑦᑕᕈᓐᓇᖅᑐᑦ ᐊᔾᔨᒋᖏᑕᖏᓐᓂ ᐃᑲᕋᖏᓐᓂ ᖃᐅᑕᒫᑦ ᐅᕝᕙᓘᓐᓃᑦ 

ᐊᑐᖅᑕᐅᓂᐊᖅᓯᒪᔪᓂᑦ ᑭᖑᓂᐊᒍᑦ 5 ᐅᓐᓄᒃᑰᓂᑕᒫᑦ ᐊᒻᒪ ᐱᓇᓱᐊᕈᓯᐅᑉ ᓄᓐᖑᖏᓐᓂ 

ᑭᖑᕝᕙᑕᖏᓐᓂᖃᕐᓗᑎ ᐊᒻᒪ ᐊᑭᓕᖅᑕᐅᖏᓪᓗᑎ ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ ᐃᖅᑲᓇᐃᔭᖅᑎᓪᓗᒋᑦ.  

ᖃᐅᔨᒪᔪᐃᓐᓇᐅᔪᒍᑦ ᓂᕆᓐᓇᐅᔪᑦ ᐊᒻᒪ ᐅᓐᓄᒃᑯᑦ ᐊᒻᒪ ᐱᓇᓱᐊᕈᓯᐅᑉ ᓄᓐᖑᖏᓐᓂ ᐃᓄᐃᑦ ᓄᓇᓕᖏᓐᓂ 

ᐃᓚᒌᓅᖓᒻᒪᑕ. ᑕᐃᒪᓐᓇᐃᑦᑐᑦ ᑐᔅᓯᕋᐅᑏᑦ ᓴᖅᑭᖃᑦᑕᖅᑐᑦ ᐊᓪᓚᑦᑎᐅᔪᑦ ᐊᒻᒪ ᒪᓕᒐᓕᕆᔨᖏᑦ 

ᓯᓚᑖᓃᖔᖅᑐᑎᑦ ᓄᓇᓕᐅᔪᒥᑦ ᐊᒻᒪ ᐃᒍᓱᓐᓂᖃᖏᑦᑐᑦ ᐱᖅᑯᓯᑐᖃᕐᓂᑦ ᐊᒻᒪ ᐱᖅᑯᓯᓂᑦ ᐃᓄᐃᑦ 

ᐃᓅᖃᑎᒌᓐᓂᖏᓐᓄᑦ. ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒋᔭᐃᑦ ᐊᖏᔾᔮᖏᑦᑐᑦ ᑖᔅᓱᒧᖓ ᑐᔅᓯᕋᐅᑎᒧᑦ. 

 

ᐊᑕᐅᓯᐅᔪᖅ ᑎᒥᐅᔪᖅ ᓂᕆᐅᓇᖏᑦᑐᒥ ᑐᔅᓯᕋᐅᑎᓕᐅᖅᑎᓪᓗᒍ ᐋᔩᖃᑎᒌᓐᓂᐃᕐᒧᑦ ᓵᒧᑦ 

ᐃᓱᓕᓐᓂᖃᓕᖅᑎᓪᓗᒍ ᐱᕙᓪᓕᐊᓂᖓ, ᑕᒪᓐᓇ ᖃᐅᔨᒪᔭᐅᔪᖅ ᐅᓇᐅᓪᓗᓂ “ᐋᔩᖃᑎᒌᓐᓂᐅᔪᑦ 

ᐱᐅᖏᑦᑐᓂᑦ” ᐊᒻᒪ ᐃᓱᒪᒋᔭᐅᔪᖅ ᓈᒻᒪᓐᓇᓂ ᐃᖅᑲᓇᐃᔭᓂᕐᒧᑦ ᐊᑐᖅᑕᐅᕙᑦᑐᖅ ᑲᓇᑕᒥ ᐱᓕᕆᕕᓐᓄᑦ 

ᐊᑦᑐᐊᓂᓕᓐᓄᑦ ᑲᑎᒪᔨᓄᑦ.  

ᑕᐃᒪᐃᓐᓂᖓᓄᑦ, ᑎᑎᕋᖅᓯᒪᔪᒍᑦ ᓈᒻᒪᖏᑦᑐᓂ ᐃᖅᑲᓇᐃᔭᓂᕐᒧᑦ ᐊᑐᖅᑕᐅᕙᑦᑐᓂᑦ ᓈᒪᓴᖏᓂᕐᒧᑦ 

ᐃᖅᑲᓇᐃᔭᖅᑐᓕᕆᔨᓄᑦ ᑲᑎᒪᔨᓄᑦ.  ᐃᖅᑲᓇᐃᔭᖅᑎᑦᑎᒋᔭᐃᑦ ᐊᑭᓖᒃᑲᓂᖅᑐᑦ ᒪᓕᒐᓕᕆᔨᒥᑦ 

ᐊᑭᓕᖅᑕᐅᓂᖓᓄᑦ ᑖᔅᓱᒧᖓ ᓈᒻᒪᓴᖏᓂᕐᒧᑦ. 

ᑕᒪᓐᓇ ᖁᕕᐊᓇᖏᑦᑐᖅ.  ᑖᓐᓇ ᑐᑭᖃᖅᑐᖅ ᑖᒃᑯᐊ ᕼᐊᒻᒪᓚᒃᑯᑦ ᑕᓗᕐᔪᐊᖅ ᓂᕈᐊᖅᑐᑦ ᐊᑭᓖᓗᑎ ᐊᑭᔪᒥᑦ 

ᒪᓕᒐᓕᕆᔨᒥᑦ ᑮᓇᐅᔭᒃᑲᓐᓂᐅᔪᑦ ᓴᐳᒻᒥᔭᐅᒍᓐᓇᕋᓗᐊᖅᑎᓪᓗᒋᑦ ᒪᓕᒐᖅᑎᒍᑦ ᓯᖁᒥᑦᑎᔪᓂᑦ 

ᖃᓄᐃᖅᑕᖏᓐᓂ – ᐃᓕᓐᓂᑦ ᐊᑭᓖᖏᖔᖅᑐᑎ, ᐃᖅᑲᓇᐃᔭᖅᑎᖏᑦ, ᑭᓴᐅᔾᔭᔅᓵᓄᑦ ᖁᕝᕙᕆᐊᖅᑐᑦ 

ᐱᒋᐊᖃᖅᓯᒪᔭᓯ 2020−ᒥᓂᑦ.  

ᒪᕐᕉᒃ ᐱᐅᖏᑦᑐᓂᑦ ᐋᔩᖃᑎᒌᓐᓂᕐᒧᑦ ᑐᔅᓯᖃᐅᑏᒃ ᐃᖅᑲᓇᐃᔭᖅᑎᑦᑎᕕᒋᔭᑯᑦ ᑐᓂᔪᒪᔭᖏᑦ ᐃᓚᒍᑕᒃᑲᓐᓂᐅᔪᑦ 

ᐊᖏᔪᒧᑦ ᑐᓂᔭᐅᔪᓄᑦ ᕼᐊᒻᒪᓚᒃᑯᑦ ᕿᓂᖅᑕᖓᓂᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ.   



ᒪᓕᑦᑐᒋᒃ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᐊᖏᖃᑎᒌᒍᑦ, ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᐃᖅᑲᓇᐃᔭᖃᑦᑕᖅᑐᑦ ᐱᔭᐅᔭᕆᐊᖃᖅᑎᓪᓗᒋᑦ ᑎᑭᓯᒪᔪᓄᑦ ᐱᖓᓱᓄᑦ ᑕᖅᑭᓄᑦ. ᐃᖅᑲᓇᐃᔭᖅᑎᓄᑦ 

ᑲᑐᔾᔨᖃᑎᒌᓄᑦ ᐊᖏᖃᑎᒌᒍᑦ ᐅᖃᖅᓯᒪᒻᒥᔪᑦ ᐃᖅᑲᓇᐃᐃᔭᖅᑎᑦᑎᔪᖅ ᐃᖅᑲᓇᐃᔭᖅᑎᑦᑎᔭᕆᐊᖃᖏᑦᑐᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᑦ ᐃᖅᑲᓇᐃᐃᔭᖅᑎᓂᑦ ᐃᓗᓪᓕᐅᖏᖔᕐᓗᑎ ᐃᖅᑲᓇᐃᔭᐃᓐᓇᖅᑐᓂᑦ 

ᐃᖅᑲᓇᐃᔮᓂᑦ. 

ᐃᖅᑲᓇᐃᔭᖅᑎᑦᑎᒋᔭᐃᑦ ᐊᑐᖏᒍᒪᔪᑦ ᐃᓚᒍᑕᖏᓐᓂ ᐊᓯᔾᔩᓗᑎ ᐅᖃᐅᓯᖏᓐᓂ ᐅᖃᕐᓗᑎ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐃᖅᑲᓇᐃᔭᖅᑎᑕᐅᔪᓐᓇᖅᑐᑎ ᐃᖅᑲᓇᐃᔭᑲᐃᓐᓇᖅᑐᑦ ᓇᓗᓇᐃᖅᓯᒪᖏᑦᑐᒧ 

ᐊᑯᓂᐅᓂᖓ.   

ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᑦ ᑎᑎᕋᓚᐅᖅᑐᑦ ᓈᒻᒪᓴᖏᓂᕐᒧᑦ ᐊᕐᕌᓂ ᐅᖃᖅᑐᑎ ᑖᓐᓇ 

ᐃᖅᑲᓇᐃᔭᖅᑎᑦᑎᔪᖅ ᒪᓕᓐᓂᖃᖅᓯᒪᓐᓇᓂ ᑖᔅᓱᒥᖓ ᐃᓚᒍᑕᖓᓂ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ 

ᐊᖏᕈᑎᒥᑦ.  

ᐊᑐᐊᒐᕆᓪᓗᑎᒍ, ᑲᑐᔾᔨᖃᑎᒌᕗᑦ ᐋᔩᖃᑎᖃᖏᑦᑐᑦ ᐅᖃᐅᓯᕐᓂᑦ ᑖᓐᓇ ᐱᔾᔪᑎᒋᔭᖓ ᓈᒻᒪᓴᖏᓂᕐᒧᑦ.  

ᒪᕐᕉᓐᓂ ᑕᖅᑭᐅᓯᒪᓕᖅᑑᓐᓂ, NEU ᑐᓂᓯᓚᐅᖅᑐᑦ ᐃᖅᑲᓇᐃᔭᖅᑎᑦᑎᔪᒧᑦ ᐱᕕᔅᓴᖃᖅᑎᑦᑐᒋᑦ ᐋᖅᑭᓪᓗᒍ 

ᓈᒻᒪᓴᖏᓐᓂᐅᔪᖅ ᑭᓯᐊᓂ ᐃᖅᑲᓇᐃᔭᖅᑎᑦᑎᔪᖅ ᐋᒡᒑᓚᐅᖅᑐᖅ ᐱᕙᓪᓕᐊᓂᖓᓄᑦ. ᐋᒡᒑᖅᑕᐅᑐᐃᓐᓇᖅᑐᑦ 

ᐊᑕᖏᖅᑐᒋᑦ ᓈᒻᒪᓴᖏᒍᑎᐅᔪᑦ. ᑕᐃᒪᐃᓐᓂᖓᓄᑦ, NEU ᑐᕌᖅᑎᓯᒪᔭᖏᑦ “ᐱᑦᑎᐊᑕᐅᖏᓐᓂᖏᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ” ᓈᒻᒪᓴᖏᓂᕐᒧᑦ ᐋᔩᖃᑎᒌᓐᓂᕐᒧᑦ. 

ᑲᑐᔾᔨᖃᑎᒌᖑᔪᑦ ᐊᖏᕈᓐᓇᖏᑦᑐᑦ ᐃᖅᑲᓇᐃᔭᖅᑎᑦᑎᔪᒧᑦ ᑐᔅᓯᕋᐅᑎᖓᓂ ᑭᓪᓕᖃᖅᑎᑕᐅᖏᑦᑐᓂᑦ 

ᐊᑐᖅᑕᐅᓂᖏᓐᓄᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ. ᑖᓐᓇ ᓈᒻᒪᓴᖏᓐᓂᐅᔪᖅ ᐋᔩᖃᑎᒌᓐᓂᒨᖅᑐᑦ ᑖᒃᑯᐊ 

ᑲᑐᔾᔨᖃᑎᒌᖑᔪᑦ ᐊᖏᕐᓗᓂᐅᒃ, ᐱᓇᓱᕈᓯᐅᕋᑖᓚᐅᖅᑐᓂᑦ, ᑲᑐᔾᔨᖃᑎᒌᑦ ᑐᓂᓯᓚᐅᖅᑐᑦ 

ᐃᖅᑲᓇᐃᔭᖅᑎᑦᑎᔪᒧᑦ ᐱᕕᔅᓴᖃᖅᑎᑦᑐᒋᑦ ᐋᖅᑭᑦᑕᐅᓗᓂ ᓈᒻᒪᓴᖏᓐᓂᐅᔪᖅ, ᑭᓯᐊᓂ 

ᐃᖅᑲᓇᐃᔭᖅᑎᑦᑎᔪᖅ ᐋᒡᒑᓚᐅᖅᑐᑦ. ᑕᐃᒪᐃᓐᓂᖓᓄᑦ, ᐃᖅᑲᓇᐃᔭᖅᑎᑦᑎᔪᒧᑦ ᑐᔅᓯᕋᐅᑎᖓ 

ᐋᔩᖃᑎᔾᔪᑎᔅᓴᐅᖏᑦᑐᖅ ᑲᑐᔾᔨᖃᑎᒌᓄᑦ. 

ᑲᑐᔾᔨᖃᑎᒌᕆᔭᐃᑦ ᓇᓗᓇᐃᖅᓯᒪᑦᑎᐊᖅᑐᒥ ᑐᓴᖅᑎᑦᑎᓯᒪᔪᑦ ᕼᐊᒻᒪᓚᖓᓐᓄᑦ ᑕᓗᕐᔪᐊᖅ: ᓄᖅᑲᖅᑎᑕᐅᓗᑎ 

ᑐᓂᔭᐅᔪᑦ, ᐲᖅᑕᐅᓗᓂ ᐱᑦᑎᐊᖏᑦᑐᓂ ᐋᔩᖃᑎᒌᓐᓂᕐᒧᑦ ᑐᔅᓯᖃᐅᑏᑦ ᓵᒥᑦ, ᑐᓂᓯᒍᒪᖁᓗᒋᑦ ᑮᓇᐅᔭᔅᓵᓂᑦ 

ᖁᕝᕙᕆᐊᖅᑐᓂᑦ ᐊᑭᑦᑐᕋᐅᑎᓃᖃᑕᐅᔪᓂᑦ ᐊᓯᖏᓐᓄᑦ ᓄᓇᓕᓐᓄᑦ ᐊᔾᔨᓴᐃᓐᓇᖏᓐᓄᑦ ᐊᕐᕌᒍᓄᑦ, 

ᐊᖏᖃᑎᒌᒍᑎᑖᓚᐅᖅᑕ.  

 

 

 

 



 

ᐋᔩᖃᑎᒌᑦᑎᑎᓯ ᐃᓕᓐᓄᑦ ᐃᑲᔪᖅᑕᐅᔭᕆᐊᓖᑦ ᓈᒻᒪᑦᑐᒥ ᐊᖏᖃᑎᒌᒍᑎᓕᐅᕐᓗᑎ ᐃᕝᕕᑦ 

ᐱᔭᕆᐊᖃᖅᑕᖓᓂᑦ.  

ᑎᑭᑦᑎᒍᓐᓇᓂᐊᖅᑐᒍᑦ ᐊᖏᖃᑎᒌᓐᓂᕐᒥᑦ ᐃᖅᑲᓇᐃᔭᖅᑎᑦᑎᔪᖅ ᐲᖅᓯᒍᓂ ᑐᓂᔭᐅᔪᓂᑦ ᐊᒻᒪ 

ᐱᐅᖏᑦᑐᓂᑦ ᐋᔩᖃᑎᒌᓐᓂᕐᒧᑦ ᐱᔪᒪᔭᐅᔪᓂᑦ ᓵᒥᑦ ᐊᒻᒪ ᐋᔩᖃᑎᒌᓪᓗᑎ ᓈᒻᒪᑦᑐᓂ ᑮᓇᐅᔾᔭᔅᓵᓂ 

ᖁᕝᕙᕆᐊᖅᑐᓂᑦ. 

 

ᐊᑕᐅᓯᐅᓂᖃᖅᑐᑕ,  

 

ᐋᔩᖃᑎᒌᑦᑎᓯ  

ᒍᕋᐃᒡ ᓴᑐᓚᓐ 

ᔮᓐ ᐃᖅᑭᓕᖅ 

ᒐᐃᔪ ᓕᐊᒻ, PSAC ᐋᔩᖃᑎᒌᑦᑎ  

